
miku mangqgtu a Ailis maga gmaqutilh sa latata wa mifaz
sa hulus a taparu numa pana sa ribush a mabrag...

minu a mashashu sa mara’in muzin a pitaw a gaqartin

Ailis malhathaqg panasahai i1anan sa mara’in muzin a pitaw a
gagartin ruku a Ihampash, mrigaz tata paan a sazum numa migilha,
thithu a buut mulhumzaw shilanggisusayiza,numa kinaan sa matithi
kakadu a itmaz a madahun, sa buut minra’ira’iniza.

Ailis mukthuaw numa thmanit, numa rushaq lhthkiz
minfalhazaiza, numa muhiaw muqgtha migilha sa shilanggisusay a

sazum, phutung a lushkin, panasapaan mutmaz, munsahai falhaza
Inanggaruz.

antu piza, thithu mapanduu huya wa taparu. Ailis muhiaw
musha paan a itmaz numa gmaqgutilh, mamzai garasiniza tusha
wa patinhina wa aniamin a a’a apashayla Ihai Ailis amarigaz.

kapzauan pashayla thaythuy ya isisua Ailis mushaiza.

tmuqu sa taparu a taun mabrag

Ailis gmaqutilh munsahai taparu a langgisusay a taun. mutmaz sa
taun, antu inrigaz, kanuniza mrigaz sa madahun, anthap mara kmaan,
mulhumzaw thithu minra’ira’iniza numa tmuqgu sa taun mabraqiza.

mingqgarayiza thithu mangqtu ya kmaan sa ladadu a aniamin amugtha
shilanggisusay, numawan mu’apaw thithu sa rima numa lhmilhiqg sa
taparu sa pinalhuyza wa maqulhaqulha wa saypu, mugay shduu munsali
miazal sa mashmash a langgisusay mugqila a mabrag lhunasahai mu’apaw.

bukay a minshashushashu

Isa bukay, Ailis mrigaz sa latata kmaan sa tamaku a kukulay,

Kukulay mara sa latusha wa galisgisan munsai Ailis mzai, “tata

= wa galisgisan shduu ithu ya minrutaw, numa suma shduu ithu ya
mintupiq.”

mukaktuniza sa thithu a lalawa numa min’ukaiza. Ailis mangqtu
ya miasuun kmaan, shduu muqtha apashiwan naur sa thithu
minananak a buut. miazithuiza, numa mugthaiza pashiwan naur sa
thithu minananak a buut.

antu shmaktu sa saran isa tugash a ribush

Ailis mun’iutu mutmaz sa suma wa tugash a ribush, tu imuhala,
ungtuan thithu sa tata wa lagngisusay a saran, numa mangqtu shduu
ya munsahal sa mutaun a saran, murigaz sa ihazish ianan latata wa
atu thithu a ruzith mu’apaw sa thathapu,

thinapuniza sa izai a saran min’uka. miazithuiza Ailis putihuwta
ya miakuza, numa mangqgtu agarasin sa izai a tugash a ribush ya
kahiza, numa thmanit thithu.

ya matiashaq imuhala sa minggaraiza wa tilhaz

tu 1kahi, mu’apaw sa tata wa mar’ain a garuta, lhai Ailis
latata sa mutaun a saran, kanuniza sa tata amunkuza wa
saran. Ailis Inmazawan munsasaran malalia, antu tara sa
tanamugqtha wa saran tawkiwarkiwar.

tu tkahi, Ailis muthaiza mapanduu sa tu imuhala sa 1zal
mara’in muzin a pitaw a gaqgartin, amathuaw thithu matuaw
tmana, pitaw a gagartin numa minrain sa shuu-si a mabag
numa mzal, “man’ashkaziza mushaiza!”

mashanasahal Ailis mabraq mrigaz, numa mrigaz ananak
Isaran malhus. 1sa marain a ribush a bangqgir malhus a Ailis
mukthuaw mimpulhiziza, matiashg a Ailis mimpulhiziza.

